
Pehle Ise Parh Leejiye!

Hazrat-e Imaam Burhaan ud-Deen Zarnoojee iz «li 25 Turkistaan ke
mash'hoor shahr "Zarnoooj" me paida hue isi wajah se Zarnoojee kehlaa'e. Aap
adzainies Hanafi 'Ulamaae Kiraam me apni misaal aap the. Aap ne Saahib-e
Hidaayah Sheikh ul-Islam Burhaan ud-Deen Abul Hasan 'Ali bin Abu Bakr
adzainies se bhi parha hai. Aap «iz-lizes ka Intiqaal Shareef taqreeban 610
Hijri me hu'a. Allah Rabb ul-'Tzzat ki un par rahmat ho aur un ke sadqe hamaari
be-hisaab maghfirat ho.

ﬁa;g“sg.;a%w;go{b%éu;\%é,{@r
Aap gz« %25 ki mukhtasar aur jaami' 'Arabi kitaab "ri:bi Ky dsagi puss
Da'wat-e Islaami ki Majlis-ul-Madinat-ul-Madina ne jiska Urdu Tarjama ba-
naam "Raah-e 'IIm" kiya hai, yeh kitaab Tulabaae TIm-e Deen, Asaatizah-e
Kiraam aur Walidain ke liye badi behtareen hai. Imaam Burhaan ud-Deen
Zarnoojee «iz+012:25 ne apni is kitaab me bahut pyaari Riwaayaat, Waagqi'aat aur
Naseehaton ko jama' farmaaya hai. Mukammal kitaab ka mutala'ah bahut
faaidah mand hai, is kitaab se chand ahem Madani Phoolon ko le kar yeh
Risaalah tayyar kiya gaya hai. Hazrat-e Imaam Burhaan ud-Deen Zarnoojee
adzadiies ki kitaab ya is Risaale ko Tulabaae Kiraam waqtan fa-waqtan apne
mutala'e me rakhen, kyunkeh baar baar naseehaton ka parhna "Amal ka tagaaza"
karta hai aur Waliyyullah ke qalam se likhi hui yeh sunahri baaten dil me taa'seer
paida karengi. Allah Paak ne chaaha to 'amal karne ka zehn banega «ui=Lzc1. Allah
Paak hamein is se faaidah uthaane ki tawfeeq 'ataa farmaaye.

desatsadaitl S Sl gl diat
'/ - -
;1\;mf’w/e)w1j

Abu Muhammad Taahir 'Attari Madani a= i

(Shu'bah: Haftah Waar Risaalah Mutala'ah)

A3l L2 ANCEN 3 B AEN 3 Gt 5 adg S
b

Kitaab "Raah-e-'Ilm" se 72 Madani Phool

Du'aa-e 'Attaar:

Ya Rabb-e Kareem! Jo koi 26 safthaat ka Risaalah "Kitaab 'Raah-e 'Ilm' se 72
Madani Phool" parh ya sun le use 'Ilm-e Deen seekhne ka shauq 'ataa farma kar

maan baap aur khaandaan samet be-hisaab bakhsh de.
Aesasaetdl Sl S sl dial
Eall) >

Durood Shareef ki Fazilat

Allah Paak ke pyaare pyaare Aakhri Nabi, Makki Madani Muhammad-e 'Arabi
oasassadeidn e ne irshaad farmaaya: Jab Qayaamat ka din hoga to Allah Paak ki
baar'gaah me Muhaddiseen-e Kiraam 2Uiz+5 haazir honge aur un ke saath noor
ki dawaatein (Ink pot) hongi phir Allah Kareem irshaad farmaayega: Tum
Mubhaddiseen-e Kiraam bade lambe 'arse mere Nabi par Durood parhte rahe ho

lihaaza meri Jannat aur meri Rahmat ki taraf jaao.'
a8 s N {oysh .
Wise Eabl s sl R3S

{1} Afzal Tareen 'Ilm

Afzal tareen 'ilm mawjoodah dar-pesh umoor se aagaahi haasil karna hai aur

! Adab ul-Imlaa wal-Istimlaa, p. 152

afzal tareen 'amal apne haalaat ki hifaazat karna hai.!

{2) Du'aa ki Tawfeeq hi Qubooliyyat ki 'Alaamat hai
3 R A 65
Tarjuma: Jise Du'aa ki tawfeeq di ga'i woh qubooliyyat se hargiz mehroom na
kiya jaayega.’
{3} 'Ilm ki Ta'reef
,au);mx@wuw@d@m#wlwu

'Tlm ek aisi sifat hai keh jis me yeh sifat paayi jaa'e us par har woh cheez jise yeh
seekhna aur jaanna chaahta hai apni haqeeqat ke mutaabiq zaahir ho jaati hai.’

{43 Figh ki Ta'reef

Imaam-e A'zam Abu Hanifah <4025 Figh ki ta'reef in alfaaz me karte hain:

il s e i B3 2

Ya'ni nafs ka apne nafa' wa nugsaan ko pehchaan lene ka naam Figh hai. Mazeed
farmaaya: 'Ilm haasil karne ka maqsad us par 'amal karna hai aur "amal" dunya
ko Aakhirat ke liye chhod dene ka naam hai.*

{5} 'Ilm-e Deen Haasil Karne ka Magsad

Taalib-e Tlm-e Deen ke liye zaroori hai keh woh 'Ilm-e Deen haasil karne se

! Raah-e TIm, p. 11
2 Raah-e TIm, p. 15
3 Raah-e TIm, p. 16
4 Raah-e Tlm, p. 16

Rizaaye Ilaahi, Aakhirat ki kaamyaabi, apne aap aur tamaam na jaanne waalon
se jehl (ya'ni jahaalat) ko door karne, Deen ko zindah rakhne aur Islaam ko baaqi
rakhne ki niyyat kare kyunkeh Islaam ki baqaa sirf 'ilm hi ke saath mumkin hai
aur zuhd wa taqwaa ko bhi jahaalat ki haalat me ikhtiyaar nahi kiya jaa sakta.!

{6} 'llm-e Deen ki Lazzat

Figh-e Hanafi ke bahut bade Imaam, Imaam Muhammad «iz-li2zs irshaad
farmaate hain: "Agar dunya ke saare log mere ghulaam ho jaaen to main un sab
ko azaad kar doon aur un ki zimmah-daari se azaad ho jaaunga." Iski wajah yeh
hai keh jis shakhs ko 'ilm wa 'amal ki lazzat haasil ho jaa'e to phir woh dunya ki

lazzaton aur logon ke i'zaaz wa ikraam par bilkul nazar nahi rakhta.’

{7} Logon se Faaidah Haasil Karne ke liye 'Ilm Seekhna

Imaam-e A'zam Abu Hanifah «iz-225 farmaate hain: Jisne Aakhirat ke liye ilm
haasil kiya usne fazl (ya'ni hidaayat) ko paa liya lekin nugsaan to us taalib-e 'ilm

ke liye hai jo 'Tlm-e Deen ko logon se faaidah haasil karne ke liye haasil kare.’
{8} Dunya ka Chaahne Waala

BUSIENEEANE
Ja e U5TGE2 S

Tarjuma: Dunya Aakhirat ke muqaable me bahut thodi shay hai aur uska

! Raah-e TIm, p. 18
2 Raah-e TIm, p. 19
3 Raah-e TIm, p. 19

7

www.dawateislami.net



Kitaab "Raah-¢ Tlm" se 72 Madani Phool

chaahne waala nihaayat hi zaleel hai.'

{9} Yeh Kitaab Parh Leejiye

Taalib-e 'TIm ke liye munaasib hai keh woh Imaam-e-A'zam Abu Hanifah =5
atzadur ki kitaab "Al-Wasiyyat" ghaur se parhe jo unhon ne Yoonus bin Khaalid
Samti <2215 ke liye us waqt likhi thi jab woh ghar waapas jaa rahe the.

{10} 'Ilm Haasil Karo

Huzoor .:sa5.0220 4z ne irshaad farmaaya:
Y At R R T I O S LT o PRIV S N P
el 1SR 55800 Lo ) 32D 30 (5,059 pS SSTEB (S ET 38 k! 1,3055

Tarjuma: 'Tlm haasil karo gabl iske keh woh uthaa liya jaa'e kyunkeh tum me se
koi nahi jaanta keh use kab uski zaroorat pade jo uske paas hai lihaaza tum par
'ilm haasil karna laazim hai.’

{11} Mashwarah Karna Sunnat hai

Huzoor-e Akram 554G 2 js tamaam kaamon me hatta keh ghareloo
zarooriyaat tak me Sahaabah-e Kiraam .::z2ic5 se mashwarah kiya karte the.?

{12} Chahte Sab Hain Ke Hon Owj-e Suraiyya pe Mugeem

o=

s

SN e fye

N HIRGHIN]
7

VSR

! Raah-e TIm, p. 20
2 Raah-e Tlm, p. 21
3 Kanz ul-'Ummal, Juz 10, vol. 5, p. 72, Hadith: 28861; Haashiyah Raah-e 'Tlm, p. 23
4 Raah-e Tlm, p. 24

Tarjuma: Bulandiyon tak pahunchnay ki khwaahish me to har insaan harkat kar
sakta hai lekin logon ke liye saabit qadami (ya'ni istigaamat) bahut mushkil
cheez hai.!

{13} 6 Cheezen

Jaan Lo! Tum 'ilm haasil nahi kar sakte magar 6 cheezon ke saath, main tumhein

un tamaam ke baare me aagaah karta hoon. Woh 6 cheezen yeh hain:

1.  Zahaanat

2. 'Tlm-e Deen ka Shauq

3. Sabr

4.  Ba-qadr-e kifaayat maal
5. Ustaaz ki Rehnumaa'i
6.  Ek taweel zamaanah.’

{143 Class me Dost Kaisa Hona Chaahiye?

Taalib-e 'Tlm ko chaahiye keh woh kisi aise shakhs ko apna rafeeq banaae jo
mehnati, parhezgaar aur mustageem ut-tab' (ya'ni neik fitrat waala) ho, sust, be-
kaar aur ziyaadah bolne waale, fasaadi aur fitnah parvar se door rahe. Ek shaa'ir
ne kaha hai: Tarjuma: Kund zehen ki ghalat 'aadatein ek zaheen wa fateen ki
zahaanat par bahut jaldi asar andaaz hoti hain. Bilkul aise hi jaise agar angaare
ko raakh me rakh diya jaae to woh thanda ho jaata hai.’

! Raah-e TIm, p. 25
2 Raah-e Tlm, p. 26
3 Raah-e Tlm, p. 27

9

www.dawateislami.net



Kitaab "Raah-¢ Tlm" se 72 Madani Phool

{15} Adab ki Barkat
EAP A0 [ A A P2 VA, W JUA S RAG B A

Tarjuma: Jisne jo kuch paaya adab wa ehtaraam karne ke sabab hi se paaya aur jisne
jo kuch khoya woh adab wa ehtaraam na karne ke sabab hi khoya. Kaha jaata hai:

@ w2 b a2
2D a5 Aagad

Adab wa ehtaraam karna ita'at karne se ziyaadah behtar hai, insaan gunaah
karne ki wajah se kabhi kaafir nahi hota balkeh use halka samajhne ki wajah se
kaafir ho jaata hai.'

{16} Beta Ya Pota Zaroor 'Aalim Banega

Sheikh Sadeed ud-Deen Sheeraazi -:iz+lii:s apne buzurgon ke hawaale se
farmaaya karte the: Jo shakhs yeh chaahta hai keh uska beta "Aalim" bane use
chaahiye keh tang-dast fuqahaa (ya'ni maali taur par kamzor 'Ulamaa’-e
Kiraam) ki dekh bhaal kare, unki 'izzat wa ehtaraam kare, unki zarooriyaat poori
karne ke liye kuchh na kuchh unhein deta rahe phir bhi agar uska beta 'Aalim
na bana to uska pota zaroor 'Aalim banega.”

{17} Bad-tareen Shakhs

Sarkar .li:asailijs ne farmaaya: Logon me se bad-tareen shakhs woh hai jo
kisi ki dunya sanwaarte sanwaarte apne Deen ko barbaad kar daale.’

{18} 'Ilm ki Barkaton se Mehroom Shaagird

Jo shakhs apne ustaad ke liye aziyyat wa takleef ka baa'is banta hai, woh 'ilm ki

! Raah-e TIm, p. 29
2 Raah-e 'Tlm, p. 30
3 Ibn-e Maajah, vol. 4, p. 339, Hadith: 3966; Raah-e 'Ilm, p. 30

barkaton se mehroom ho jaata hai aur woh shakhs 'Ilm-e Deen se jaisa uska haq
hai waisa faa'idah nahi uthaa sakta.'

{19} Ek Raat me 17 Baar Wuzu Kiya (Waaqi'ah)

Buzurgaan-e Deen «uizss ko wuzu se is wajah se mohabbat thi keh "Ilm noor
hai" aur "Wuzu bhi noor hai" to wuzu karne se 'ilm ki nooraaniyyat mazeed badh
jaati hai.

Sheikh Shams ul-A'immah Imaam Sarakhsi «iz-i325 ka ek baar pait kharaab
ho gaya. Aap ki 'aadat thi keh raat ke waqt kitaabon ka mutala'ah farmaaya karte,
pas us raat pait kharaab hone ki wajah se aap ko sattrah (17) baar wuzu karna
pada kyunkeh aap baghair wuzu mutala'ah nahi kiya karte the.?

{20y Chhota Likhne ki Mumaana'at

Imaam-e A'zam Abu Hanifah «dz.11%25 ne ek shakhs ko dekha jo bahut baareek
baareek likh raha tha, aap ne us se farmaaya: Apne khatt ko is qadr be-dhangaa
banaa kar kyun likh rahe ho? Agar tum zindah rahe to is likhaai ki wajah se
sharmindgi uthaaoge aur agar faut ho gaye to tumhaare ba'd tumhein bura bhala
kaha jaayega aur jab tum boodhe ho jaaoge aur tumhaari aankhen kamzor ho

jaaengi to tum khud apne is kaam par sharmindah hoge.’

{21} Surkh Rang se Likhna

Taalib-e 'Tlm-e Deen ko surkh siyaahi ka istemaal nahi karna chaahiye. Surkh
siyaahi ista'maal karna Buzurgaan-e Deen ka nahi balkeh Falsafah ka tareeqah
hai aur ba'z buzurg surkh siyaahi ke istemaal ko makrooh (ya'ni naa-

! Raah-e TIm, p. 32
2 Raah-e 'Tlm, p. 33
3 Raah-e TIm, p. 34

pasandeedah) jaante the.'

{22} Ustaad ka Adab

Taalib-e 'Ilm-e Deen ko chaahiye keh dawr-e sabaq bila zaroorat ustaad ke bilkul
qareeb na baithe balkeh ustaad aur taalib-e 'ilm ke darmiyaan kam az kam ek
kamaan ka faasilah hona chaahiye keh is tarah baithne me adab ka pehlu ghaalib
rehta hai.?

23} Takabbur ki Nahusat

Takabbur ke saath 'ilm haasil nahi ho sakta, jaisa keh ek sher me hai, jiska
tarjuma yeh hai: 'Tlm ko takabbur karne waale naujawaan se isi tarah dushmani
hai jis tarah sailaab ko buland makaan se dushmani hoti hai.’

{24} Istiqaamat ki Barkat
Mash'hoor maqoolah hai:

Mipliodipdiassesiasiiclbea

Tarjuma: Jo kisi cheez ki talab me mehnat wa koshish karta raha woh use ek din
zaroor paalega aur jo kisi darwaaze ko khatkhataae aur musalsal khatkhataata
hi chalaa jaae to ek din woh uske andar zaroor daakhil ho jaayega.*

{25} Teen Log

Kuchh seekhne aur samajhne ke liye teen afraad ki koshish wa mehnat ka hona

! Raah-e 'Tlm, p. 35
2 Raah-e Tlm, p. 37
3 Raah-e Tlm, p. 37
4 Raah-e 'TIm, p. 38

zaroori hai. Woh teen afraad yeh hain:
1. Taalib-e Ilm
2. Ustaad

3. Baap (agar zindah ho to)’

{26} Mehnat Zaaya' Nahi Hoti

Karodon Shaafi'iyon ke Imaam, Imaam Shaafi'i <= <225 farmaate hain:
Mehnat aur koshish har door cheez ko qareeb kar deti hai, mehnat aur koshish
har band darwaaze ko khol deti hai.

{27y Mehnat Keejiye

Ek 'Arabi shaa'ir kehta hai, Tarjuma: Agar tu baghair mehnat wa mushaqqat ke
bahut bada 'Aalim banna chaahta hai to phir yeh tera junoon (ya'ni paagalpan)
hai. Jab maal mushaqqat ke baghair haasil nahi kiya jaa sakta keh uske kamaane
ke liye mushaqqat uthaata hai to phir 'ilm jo keh a'zam ul-umoor (ya'ni bahut
bada 'azmat waala kaam) hai use baghair mehnat wa mushaqqat ke kaise haasil
kar sakta hail®

{28) Kaam ki Baat

Ek 'aglmand ka qaul hai: Saari saari raat kaam me masroof raha karo apne
4

magqsad ko jaldi haasil kar loge.

! Raah-e 'llm, p. 39
2 Raah-e 'Tlm, p. 39
3 Raah-e TIm, p. 40
4 Raah-e Tlm, p. 41

{29} Kaamyaabi Paane ka Tareeqah

Hazrat-e 'Allaamah Burhaan ud-Deen Zarnoojee «:z«i4z5 farmaate hain: Jo
yeh chaahta hai keh uski tamaam khwaahishen poori ho jaaen use chaahiye keh
in khwaahishaat ki tehsil ke liye raat bhar apne kaam me masroof rahe. Ae mere
dost! Agar tu fazl wa kamaal ki manzil tak pahunchna chaahta hai to apne
khaane ko kam kar, taa-keh tu fawaaid wa samaraat me hissah paa sake.'

30} Jitni Mehnat Utna Badlah

'Arabi sher ka tarjuma hai: Tu apni tamannaa'on ko ba-qadr-e mehnat hi haasil
kar sakta hai, jo dheron maqaasid haasil karna chaahta ho to use chaahiye keh
raaton ko qiyaam kare.?

{31} Iraade Jin Ke Pukhtah Hon, Nazar Jin Ki Khuda Par Ho

Har bandah apne iraade ke mutaabiq hi bade bade umoor tak pahunchta hai, jis
me jitni buzurgi hogi woh usi qadr buland martabe ko pahunchega. Chhote
chhote kam himmat afraad ko chhote chhote kaam bhi bahut bade ma'loom hote
hain aur baa-himmat afraad ki nazar me bade se bada kaam koi mushkil nahi.’

{32) Bade Kaam Pasandeedah Hain
Farmaan-e Mustafa Josasaiad e
iz K\ 581 b )

Tarjuma: Allah Paak buland paayah aur achchhe kaamon ko pasand aur haqeer
wa raddi kaamon ko naa-pasand farmaata hai.*

! Raah-e TIm, p. 41
2 Raah-e TIm, p. 42
3 Raah-e TIm, p. 44
4 Mu'jam Kabeer, vol. 3, p. 131, Hadith: 2894; Raah-e 'Ilm, p. 45

Sharh-e Hadith: Allah Paak achchhe akhlaaq aur achchhi 'aadat waale ko pasand
farmaata hai jabkeh haqeer aur ghatiyaa 'aadaat waale ko naa-pasand farmaata
hai, insaan achchhi soch wa fikr aur imtiaaz ki wajah se farishtah sifat ban jaata
hai jabkeh shahwat aur naa-pasandeedah sifaat ki wajah se jaanwaron ki sifaat
ikhtiyaar kar leta hai, jo achchhe akhlaaq ka maalik hota hai to Allah Paak uske
akhlaaq ki paakeezgi ki wajah se use farishton ki saff me shaamil farma leta hai
aur jo shakhs bure aur ghatiyaa akhlaaq ka maalik hota hai to woh jaanwaron ki
sifaat ikhtiyaar kar leta hai jaisa keh kutte ki tarah ladaa’i jhagda, oont ki tarah
keenah parvar, cheete ki tarah mutakabbir, loomdi ki tarah dhokebaaz aur
mukhtalif qism ki shaitaani sifaat paida ho jaati hain.!

{33} Kaamil Ustaad ki Apne Qaabil Tareen Shaagird ko Naseehat

Imaam-e A'zam Abu Hanifah -z-0525 ne Imaam Abu Yoosuf «izalizes se
farmaaya: Tum to bahut kund-zehen the magar tumhaari lagaataar koshish ne
tumhein aage badhaaya lihaaza hamesha susti se bachte rehna keh susti ek bahut
badi aafat aur manhoos cheez hai.”

34} Sust ki Nahusat

Ae mere nafs! Susti aur kaahili chhod de, warnah ruswaai hi tera muqaddar
hogi. Maine aaj tak nahi dekha keh kaahilon ko zillat wa ruswaai aur apni
khwaahish poori na hone ke siwa kuchh mila ho.’

{35} 'Ilm ki Baqaa

Ma'loomaat ka baaqi rehna hi 'ilm ki baqaa hai.*

! At-Taiseer bi-Sharh Jaami' us-Sagheer, vol. 1, p. 271, mulakhkhasan
2 Raah-e 'Ilm, p. 45
3 Raah-e TIm, p. 46
4 Raah-e Tlm, p. 47

{36} 'Ilm-e Deen ke Sabab Maghfirat ki Ummeed

Jab log ghaflat me pade hote hain to bandah 'Ilm-e Deen ke zariye hi nijaat talab
karta hai. Maut ke wagqt jab rooh seene ki haddiyon tak aa pahunchti hai bandah
Tlm-e Deen ki badawlat maghfirat ki ummeed rakhta hai.'

{37} Bhoolne ke Marz ke Asbaab

Faazil ratubatein aur balgham insaan ke andar susti paida karti hain aur kam
khaana balgham ko kam karne ka aazmaaya hua nuskha hai. Ek qaul ke
mutaabiq 70 Anbiyaa-e Kiraam ~sLivsiizice:iz is baat par muttafiq hain keh
ziyaadah bhoolna, ziyaadah balgham se paida hota hai jabkeh balgham ka
ziyaadah hona ziyaadah paani peene ki wajah se hota hai aur paani ke ziyaadah
peene ki wajah ziyaadah khaana hai.

(Balgham kam karne ke tareeqe yeh hain): Nahaar mu'nh kishmish khaana bhi
balgham ko kam karne ke liye mufeed hai, qai bhi faazil ratubaat aur balgham
me kami ka baa'is banti hai. Ziyaadah khaane ke nuqgsanaat me se ek badi
kharaabi itlaaf-e maal (ya'ni maal zaaya' karna) hai.?

{38} Budh ka Baa-barkat Din

Sarkar-e Madeenah .:sa4izi Jz ne irshaad farmaaya: Koi aisa 'amal nahi jiski
shuruaa't Budh se hui ho aur woh mukammal na ho.’

Budh ka din Momineen ke haq me mubaarak saabit hota hai.*

{39} Ustaad Saahib Kitna Sabaq Den
Imaam-e A'zam Abu Hanifah «zz.iiiz5 Sheikh Qaazi 'Umar bin Abu Bakr

! Raah-¢ 'Tlm, p. 50

2 Raah-¢ 'Tlm, p. 51 ta 53

3 Kashf ul-Khifaa, vol. 2, p. 163, Hadith: 2189
4 Raah-e 'Tlm, p. 54

Zaranji <z« Ui25 se bayaan karte hain: Ibtidaai tulabaa-e kiraam ke liye sabaq ki
miqdaar itni ho keh jisko ba-aasaani do martabah dohraane se yaad kar saken.'

{40} 'Ilm ko Likh kar Mehfooz kar Lo

Taalib-e 'Tlm-e Deen ke liye zaroori hai keh ustaad se sabaq haasil kare aur baar
baar dohraane ke ba'd usko likh kar qaid kare keh is tarah karna bahut ziyaadah
faa'idah mand hai. Taalib-e 'Tlm ko koi bhi aisi cheez nahi likhni chaahiye jo
usne samjhi na ho kyunkeh is tarah likh lena tabee'at ki pareshaani aur zahaanat

ko kho dene aur waqt zaaya' karne ka sabab hoga.?

{41} 'Tlm ki Khidmat ki Barkat
‘IIm ki sharaa’it me yeh baat shaamil hai keh jo 'ilm ki khidmat karega to ek din

tamaam log bhi uske khaadim honge.’

{42} Pehle Tolo Ba'd me Bolo
Kisi ne kaha: Soch wa bichaar kiya karo khud hi samajh jaaoge. Guftugoo ki

misaal "teer" ki tarah hai is liye chaahiye keh munh se alfaaz nikaalne se pehle

soch wa bichaar kar liya jaae taa-keh bole ga'e alfaaz baa-maqsad saabit hon.*

{43} Guftugoo Karne waale ke Liye 5 Wasiyyatein

Agar tu shafeeq naseechat karne waale ki baat maane to main tujhe tarz-e
guftugoo se muta'alliq 5 cheezon ki wasiyyat karta hoon, kabhi bhi un se ghaflat
na karna. Woh yeh keh (1) Baat karne se pehle zaroorat ka lihaaz, (2) Guftugoo

! Raah-e TIm, p. 54
2 Raah-e 'Ilm, p. 55
3 Raah-e 'Tlm, p. 59
4 Raah-e 'Tlm, p. 59

ke waqt ka khayaal, (3) Guftugoo ke andaaz, (4) Guftugoo ki miqdaar (5) aur
makaan ya'ni mutaqazaa-e haal ko pesh-e nazar rakhna.'

{44} Kaseer 'Ilm Haasil Karne ka Sabab

Sahaabi-e Rasool Hazrat-e 'Abdullah bin 'Abbaas W:zz0c25 se poochha gaya keh
aap ne itna 'ilm kaise haasil kiya? To aap ne farmaaya:

5, sl B
Sl ol

Ya'ni bahut ziyaadah sawaal karne waali zabaan aur bidaar dil ke zariye.?

{45} Aap Is Masalah me Kya Farmaate Hain?

Pehle zamaane me taalib-e 'Tim-e Deen ko kasrat-e sawaal ki wajah se "(j3&5% "

ke naam se pukaara jaata tha kyunkeh taalib-e 'ilmon ki 'aadat thi keh woh kasrat
se "Maa Taqoolu fi Haazihil Masalah" ya'ni Aap is mas'alah me kya farmaate
hain, kaha karte the.?

{46} 'Ilm ke Saath Kaarobaar Mumkin hai

Khud Imaam-e A'zam Abu Hanifah «iz412:5 is wajah se bahut bade Faqeeh
bane keh jab woh kapde becha karte the to us waqt bhi apni dukaan me bi-kasrat
Tlmi guftugoo farmaaya karte the. Is baat se ma'loom hu'a keh 'Tlm-e Deen aur
Shar'i masaa'il kaarobaar ke saath seekhe jaa sakte hain.*

{47) Imaam-e A'zam ki 'Ilmiyyat ka Sabab

Imaam-e A'zam «zzainizs ka farmaan hai: Be-shak main ne 'ilm ko hamd wa

! Raah-e 'Tlm, p. 60; Adab ul-Imlaa wal-Istimlaa
2 Raah-e TIm, p. 61
3 Raah-e TIm, p. 61
4 Raah-e TIm, p. 61

shukr ke sabab hi haasil kiya hai. Woh is tarah keh jab bhi main koi 'TImi baat
samajh leta hoon aur uski teh tak pahunch jaata hoon to uske ba'd Alhamdu
Lillaah! zaroor kehta hoon.!

{48} 'Ilm-e Figh ke Bahut Bade 'Aalim Kaise Bane?

Imaam Shams ul-A'immah Halwaani «iz+01%25 ke waalid bahut ghareeb the,
mithaai banaa kar becha karte the. Unki 'aadat thi keh aksar 'Ulamaa-e Kiraam
ko mithaaiyaan waghairah bhejte rehte the aur un se arz karte keh bas mere bete
ke liye du'aa farmaaya karen. Unki sakhaawat, husn-e 'aqeedat aur giryah wa
zaari ka nateejah yeh nikla keh unke bete ya'ni Shams ul-A'immah Halwaani
adzaduizees ne 'ilm ki a'laa manzilon ko tay kiya aur woh apne waqt ke bahut bade
'Aalim hue. Maaldaaron ko chaahiye keh 'Ulamaa-e Kiraam L\(.Zﬁf - ya'ni Allah
Paak unki ta'daad badhaaye) ko kitaabein khareed kar dein, nai kitaabein
chhupwaa'en keh yeh sab kuch 'ilm wa figh ki isha'at ke liye nihaayat madad-
gaar saabit hoga.”

{49} Taalib-e 'Ilm-e Deen Khuddar Ho

Taalib-e Tlm-e Deen ko ghairatmand aur apni 'izzat-e nafs ki hifaazat karne

waala hona chaahiye aur use logon ke maal ki laalach nahi rakhni chaahiye.’

Pehle zamaane me tulabah ka yeh tareeqah-e kaar tha keh pehle koi kaam
seekhte phir uske ba'd 'ilm haasil karte taa-keh logon ke maal ki taraf hirs paida
na ho aur jo doosron ke maal se ameer banna chaahta hai woh ameer banne ke

bajaaye fageer ho jaata hai.*

! Raah-e TIm, p. 62
2 Raah-e 'Ilm, p. 64
3 Raah-e 'Tlm, p. 65
4 Raah-e TIm, p. 66

{50} Sabaq ki Dohraai ki Ahmiyyat

Dilon me uloom us waqt tak pakke nahi ho sakte jab tak asbaaq ki achchhi tarah
dohraai na ki jaae. Taalib-e 'Tlm ko chaahiye keh woh pichhle sabaq ki din me
paanch (5) baar dohraai kare jabkeh parson ka sabaq chaar (4) baar aur tarson
ka sabaq teen (3) baar aur is se pehle ka sabaq do (2) baar aur chhathe roz ka
sabaq ek (1) baar rozanah zaroor dohraa‘e. Yeh tareeqah 'ilm ko mehfooz
rakhne ka behtareen zareeyah hai.'

{51} Chhutti Na Karen

Sheikh ul-Islam Imaam Burhaan ud-Deen «z+i2::5 farmaaya arte the keh main
apne tamaam doston se sirfis liye aage badh gaya keh main ne 'Tlm-e Deen haasil
karne ke dauraan kabhi class ki chhutti nahi ki.”

{52} Ek Kitaab Zubaani Yaad

Hazrat-e Fakhr ul-Islam Qaazi Khaan iz +Ui%z5 ka farmaan hai keh Figh
seekhne waale ke liye zaroori hai keh woh Figh ki ek kitaab hamesha ke liye hifz
kar le taa-keh Figh ke muta'alliq mazeed ma'loomaat ka haasil karna uske liye
aasaan ho jaa'e.’

{53} Ba'z Gunaahon ki Sazaa

Huzoor-e Akram .l:su54cil s ne irshaad farmaaya:

32 BYGAIEHE S I8
Ya'ni be-shak kuch gunaah aise hote hain keh jinka kaffaarah sirf fikr-e ma'aash
hi hai.*

! Raah-e Tim, p. 67
2 Raah-e 'Tlm, p. 68
3 Raah-e 'Tlm, p. 69
4 Mu'jam Awsat, vol. 1, p. 42, Hadith: 102; Raah-e 'Ilm, p. 70

20
www.dawateislami.net



Kitaab "Raah-e TIm" se 72 Madani Phool

Sharh-e-Hadith: Is Hadith me woh fikr-e ma'aash muraad hai jo keh a'maal-e
khair me mukhil na ho aur na hi aisi fikr ho jo dil ko itna mashghool kar de keh
Namaaz me huzoor-e qalb na ho sake. Lihaaza aisi fikr-e ma'aash yaqeenan fikr-
e Aakhirat hai. Neez ek taalib-e 'ilm ke liye yeh bhi zaroori hai keh woh jitna
mumkin ho dunyawi mu'aamlaat se door rahe keh isi wajah se pehle ke ulamaa

tehsil-e 'ilm ke liye safar ikhtiyaar kiya karte the.!

{543 'llm-e Deen ki Lazzat

Jo shakhs raah-e 'Ilm-e Deen me pahunchne waali takaaleef ko khush-dili se
bardaasht karta hai to phir woh ek aisi lazzat paa leta hai jo dunya bhar ki
lazzaton se ziyaadah lazeez hoti hai. Imaam Muhammad «z-11%:25 jab saari raat
jaagte aur kisi mushkil mas"ale ko hal karne me kaamyaab ho jaate to farmaate:

"Shehzaadon ko bhalaa yeh lazzat kahaan mehsoos ho sakti hai."

{55} 'Ilm-e Deen Haasil Karne ka Behtareen Waqt

Tlm-e Deen haasil karne ke liye behtareen waqt ibtidaa'i jawaani, waqt-e sahar

aur Maghrib wa Isha ke darmiyaan ka waqt hai.’

{56 Sab se Kadwi Cheez
Ek shaa'ir ke 'Arabi sher ka tarjuma hai: Maine bahut si kadwi cheezon ko
chakkha aur is nateejah par pahuncha keh kisi ke aage sawaal karne se ziyaadah

koi aur cheez kadwi nahi.*

! Raah-e TIm, p. 70
2 Raah-e 'Ilm, p. 71
3 Raah-e 'Tlm, p. 73
4 Raah-e TIm, p. 76

{57} Likhne ki Barkat
Kaha jaata hai keh:

Ya'ni jisne sirf zubaani yaad karne par bharosa kiya to 'an-qareeb woh shay

zehen se nikal jaa'egi aur jo shakhs likh leta hai to ab woh cheez qaraar pakad
leti hai.!

{58} Qayaamat tak Khair hi Khair
Pyaare Aaqa .55« il Jo ne irshaad farmaaya: Ae Hilaal bin Yasaar!
Qalamdaan ko apne se judaa mat karo kyunkeh galamdaan aur use rakhne

waala donon ke liye Qayaamat tak khair hi khair hai.?

{59 Dil wa Jaan se Kaam me Lag Jao

Musalmaanon ke chauthe Khaleefah Hazrat-e 'Ali 22425 farmaate hain: Jab
kisi kaam me lag jaao to phir us me aise magn ho jaao keh bas har waqt usi ke

husool me koshaan raho.’

{60} Be-'Amal Taalib-e 'Ilm ke Liye Wa'eed

Farmaan-e Mustafa [:s.s4c:0 Je hai keh jo taalib-e Tlmi ke zamaane me
parhezgaari ikhtiyaar nahi karta Allah Paak use teen ashyaa me se kisi ek me
mubtalaa farma deta hai ya to use jawaani me maut deta hai ya phir woh ba-

wujood 'ilm hone ke qariyah ba-qariyah maara maara phirta hai ya phir woh

! Raah-e 'Tlm, p. 78
2 Miftaah us-Sa'adah, vol. 1, p. 968; Raah-e 'Tlm, p. 79
3 Raah-e 'Ilm, p. 80

saari 'umr hukmraanon ki ghulaami karta rehta hai.'

{61} Taalib-e 'Ilm-e Deen ke Liye Ahem Baat

Ek taalib-e 'Tlm-e Deen ke liye sab se badi parhezgaari ki baat to yeh hai keh use
ziyaadah khaane, ziyaadah sone aur ziyaadah guftugoo karne se bachna
chaahiye.?

{62y Kaaghaz Qalam Har Waqt Saath

Ek taalib-e 'ilm ko chaahiye keh har waqt kitaabein apne saath rakhe taa-keh
fursat ke waqt unka mutala'ah kar sake. Kisi 'aglmand ka qaul hai: Jiski baghal
me har waqt kitaab na ho, uske dil me hikmat wa daanaai pakki nahi ho sakti.

Munaasib yeh hai keh copy bhi paas rakhe, jo faaide waali baat sune likh le aur
saath me qalamdaan bhi rakhe taa-keh suni hu'i khaas baaten likhne me
mushkil na ho.?

{63} Quwwat-e Haafizah ko Badhaane Waali Shay

Quraan-e Kareem ko dekh kar parhne se ziyaadah aur koi cheez quwwat-e haafizah
ko tez nahi karti, waise bhi Quraan-e Paak ko dekh kar parhna hi afzal hai.*

{64} Imaam Shaafi'i ka Apne Ustaad Saahib se Haafize ka 'Arz Karna

Karodon Shaafi'iyon ke Imaam, Imaam Shaafi'i <2225 farmaate hain:

PES IS P E

! Miftaah us-Sa'aadah, vol. 1, p. 50; Raah-e 'Ilm, p. 81
2 Raah-e 'Ilm, p. 81
3 Raah-e 'Tlm, p. 85
4 Raah-e 'TIm, p. 85

23

www.dawateislami.net



Kitaab "Raah-¢ Tlm" se 72 Madani Phool

EERNALHIE #oe QB LLIES

Tarjuma: Main ne apne ustaad Hazrat Wakee' ~ziz-1%:5 se haafize ki kamzori
ki shikaayat ki to unhon ne mujhe gunaahon se bachne ki targheeb di aur
farmaaya: "Quwwat-e Haafizah" Allah Paak ki taraf se ek fazl hai aur Allah Paak
ka yeh fazl gunaahon ka 'aadi nahi paa sakta.'

{65} Quwwat-e Haafizah Mazboot Karne Waali Cheezen

Shehad ka istemaal rakhna, goond ma' shakar ista'maal karna, nahaar mu'nh 21
daane kishmish khaana bhi haafize ko gqawi karta hai aur insaan ko bahut se

amraaz se shifaa deta hai.

(In cheezon ko ista'maal karne se pehle apne tabeeb se mashwarah kar leejiye.)

{66} Fikron ki Kami ka Nuskha

Namaaz ko khushoo' wa khuzoo' (ya'ni Allah Paak ki 'azmat pesh-e nazar ho,
dunya se tawajjuh hati hu'i ho aur Namaaz me dil laga ho aur sukoon se khadaa
rahe, idhar udhar na dekhe, apne jism aur kapdon ke saath na khele aur koi be-
kaar kaam na kare) ke saath adaa karna aur 'Ilm-e Deen haasil karne me lage

rehna fikr aur gham ko door kar deta hai.’

{67} Kin Cheezon se Bhoolne ka Marz Paida Hota Hai?

Tardhaniya khaana, khatte saib khaana, phaansi chadhhe shakhs ki taraf
dekhna, gabr ki takhtiyaan parhna, oonton ki qitaar ke darmiyaan se guzarna,
zindah joonon ko yunhi zameen par chhod dena, guddi par pichhne lagwaana,

! Raah-¢ 'Tlm, p. 86
2 Raah-e Tlm, p. 87
3 Raah-e 'Ilm, p. 87

yeh tamaam baaten nisyaan (ya'ni bhoolne ke marz) ko paida karti hain.'

{68} Rizq ki Kami ka Ek Sabab

Taajdaar-e-Madeenah .iz:.s5.02200 . ne irshaad farmaaya: Du'aa se taqdeer palat
jaati hai aur nekiyon se umr me izaafah hota hai aur be-shak bandah gunaah
karne ki wajah se rizq se mehroom ho jaata hai.”

{69y Rizq me Izaafe ke Asbaab

Subh jaldi uthna ne'maton me izaafah ka baa'is banta hai, khusoosan isse rizq me
izaafah hota hai, isi tarah khush-khatti rizq ki chaabiyon me se ek chaabi hai aur
khandah peshaani wa khush-kalaami bhi rizq ko badhaati hai. Hazrat-e Hasan
bin 'Ali Wezziic25 ne farmaaya: Ghar aur bartanon ko saaf-suthra rakhna maaldaari
ka sabab hai, neez rizq ki wus'at ka mazboot tareen zareeyah yeh hai keh insaan
Namaaz ko khushoo' wa khuzoo', ta'deel-e arkaan ka lihaaz karte hue aur tamaam
waajibaat aur sunan wa aadaab ki poori tarah ri'aayat karte hue adaa kare.?

{70} Ghair Zaroori Kaamon ka Nateejah
e i

Ya'ni jo ghair zaroori kaamon me mashghool ho jaa'e us se zaroori kaam tak
chhoot jaate hain.!

{71} Paagal Shakhs
Jab tum kisi shakhs ko bahut ziyaadah bolte dekho to phir uske paagal hone ka

! Raah-e TIm, p. 88
2 Mustadrak, vol. 2, p. 163, Hadith: 1857; Raah-e 'Ilm, p. 89
3 Raah-e TIm, p. 91
4 Raah-e Tlm, p. 92

bhi yaqeen kar lo.!

{72} Lambi 'Umr Paane ka Nuskha

Bila zaroorat hare bhare darakhton ko kaatne se bachna, wuzu ko sunnat wa
aadaab ka khayaal rakhte hu'e karna, Namaaz ko khushoo' wa khuzoo' se
parhna, ek hi ihraam se hajj wa umrah adaa karna (ya'ni Hajj-e Qiraan karna),
apni sehatt ka khayaal rakhna. Yeh tamaam baaten umr me ziyaadati ka sabab
banti hain.?

! Raah-e TIm, p. 92
2 Raah-e 'Ilm, p. 95

